
Urte honen haseran goian  ai-
patzen  den fundazioa sortu da
Donostian. Fundazio honen helbu-
ru nagusia, fundatzaileen hitzetan,
“Euskara informatika aro berrira
moldatzea” da. Fundatzaileen ar-
tean aurkitzen dira, euskal mun-
duan hain ezagunak diren ize-
nak, hala nola Eusenor-ko eta
Uzei-ko lehendakariak diren An-
doni Sagarna eta Xabier Saizar.

Xabier Saizar, Bankoako zu-
zendari nagusia eta Uzeiko
lehendakaria denak azaldu zue-
nez, iniziatiba hau euskal kultu-
raz ardura duten eta zenbait en-
trepresen iniziatibaz sortu da.
Horien artean ikus daitezke eko-
nomiari lotutako enpresariak,
hala nola Juan Zelaia eta René

Harluxet -Klaudioren senidea-
eta baita  ere kultur munduan
ezagunak diren ifar eta hegoal-
deko zenbait izen  oso ezagunak.

Fundazio honen diru-iturriak,
bi dira nagusiki: bazkideen apor-
tazioak eta bere produktuen sal-
mentatik osatzen dutena. Ez dute
pertsonalik edukiko bere mende
eta bere lana beste entitateekin
kolaboratzera mugatuko da.

Andoni Sagarna jaunak esan
duenez, oraingoz, bi helburu na-
gusi  izango ditu fundazioak: datu
entziklopedikoen banku bilduma
bat osatu eta, bestetik, elektroni-
ka ildoko lanen azterketa eta ar-
gitalpena bultzaraztea.

